DEPUTACION PROVINCIAL
A CORUNA

SERVIZO DE PATRIMONIO E CONTRATACION

Numero 19 12024

CONVENIO DE COLABORACION ENTRE A DEPUTACION PROVINCIAL DA CORUNA
E A UNIVERSIDADE DE SANTIAGO DE COMPOSTELA PARA FINANCIAR O
PROXECTO “POSTA EN VALOR DO PATRIMONIO NATURAL DA SERRA DO
CAREON ”

Na Corufia, a 4 de abril de 2024, na sede da Deputacion Provincial da Coruia

Ante min, Amparo Taboada Gil, Secretaria Xeral da Deputacién Provincial da Corufia,
como fedataria actuante

REUNIDOS

Dunha parte, Dona Rosa Ana Garcia Lopez, en representacion da Deputacion Provincial
da Corufa, e

Doutra parte, Don Antonio Lépez Diaz, en representacion da Universidade da Santiago de
Compostela (en adiante USC).

Actuando no exercicio dos seus respectivos cargos e na representacion que detentan, e
recofiecéndose reciprocamente capacidade para obrigarse nos termos deste documento.

MANIFESTAN

Que actualmente incrementouse na sociedade a preocupacién polos problemas relativos
a conservacion do noso patrimonio natural e da nosa diversidade. A globalizacion dos
problemas ambientais e a crecente percepcion dos efectos do cambio climatico; o
progresivo agotamento dalguns recursos naturais; a desaparicion, as veces irreversible,
da grande cantidade de especies da flora e fauna silvestres, e a degradacién de espazos
naturais de interese son motivos de preocupacion para a cidadania.

Que a Excelentisima Deputacién provincial da Corufia e a Universidade de Santiago de
Compostela consideran de gran interese para a provincia mellorar as condiciéns para a

posta en valor e conservacion do patrimonio natural da Serra de Caredn para a cidadania
corufiesa, sendo este un dos espazos protexidos de maior singularidade edafica e
botanica da provincia, sentando as bases para valorizar o espazo entre a cidadania
corufesa, e cimentar nun conecemento actualizado e multidisciplinar unha proposta de
plan de conservacion.

Que o Departamento de Botanica da USC, a través do Grupo de Investigacion “Analise e
Conservacién da Biodiversidade” conta con investigadores de recofiecido prestixio que
desenvolven a sua producion cientifica para promover, conservar e defender os recursos
naturais e do medio ambiente.

Que o Grupo de Investigacion “Analise e Conservacion da Biodiversidade reune un
conecemento previo no estudo da Serra de Caredn e das especies serpentinicolas, tendo
sido alguns dos seus membros os descritores cientificos de varias das especies que o
caracterizan, e unha importante experiencia no establecemento de medidas de
conservacion en colaboracion cos axentes sociais con actividade na conservacion de
especies e espazos.

Que a Deputacion da Corufia, que ten entre as suas competencias o fomento do
desenvolvemento econdmico e social e a proteccion do medio ambiente, recofiece a
importancia do labor que a Universidade de Santiago de Compostela desenvolve, sobre
todo no que se refire a analise e conservacion do patrimonio natural e a biodiversidade asi
como a mellora do medio ambiente.

Que o apoio da Deputacion da Corufia ao proxecto “Posta en Valor do Patrimonio Natural
da Serra do Caredn” que a Universidade de Santiago de Compostela desenvolve, permite
beneficiar a un maior numero de colectivos da provincia , polo que, en virtude das
consideracions anteriores, a Deputacion da Corufia e a Universidade de Santiago de
Compostela acordan subscribir o presente convenio de colaboracién dacordo coas
seguintes

CLAUSULAS

. OBXECTO

O presente convenio ten por obxecto establecer as bases de colaboracién entre a
Deputacion Provincial da Corufia e a Universidade de Santiago de Compostela (NIF:
Q1518001A) para financiar o proxecto “Posta en Valor do Patrimonio Natural da Serra do
Caredn”, no que se integran os seguintes grupos de accions:

* A.- Actualizacion estado especies CGEA

+ B.- Catélogo especies vexetais de intereses
* C.- Desefo e edicion de material divulgativo
* D.- Inventario técnicas de restauracion

+ E.- Cartografado zonas de accion

* F.- Elaboracién informe final.



Il. ORZAMENTO DE GASTOS DA ACTIVIDADE A REALIZAR

A Universidade de Santiago de Compostel desenvolvera as actividades programadas,
segundo se definen na clausula anterior, consonte ao seguinte orzamento:

GRUPO DE AC- Contra- Gastos
CIONS Gastos < r Persoal Despraza-
A xerais* | tacions ropio | 9P| “mentos TOTAL
externas | PP soal
DESENVOLVER
A.- Actualizacion es- | 3.245,45| 2.234,48 14.938, 27.268,32
tado especies CGEA € € 6.24949€| 90€ 600,00 € €
B.- Catalogo espe-
cies vexetais de inte- 495,71
reses 238,08 € - 1.249,90 € € - 1.983,69 €
C.- Deseno e edicion
de material divulgati- 5.531,33
VO 759,71 € € - - - 6.291,04 €
D.- Inventario téc-
nicas de restaura- 3.013,5
cion 757,70 € - 2.500,81 € 2€ - 6.272,03 €
E.- Cartografado zo- | 1.632,08 | 8.284,20 3.551,8 13.468,15
nas de accion € € - 7€ - €
F.- Elaboracion infor- 3.849,99
me final 866,98 € € 2.499,80 € - - 7.216,77 €
7.500,00 | 19.900,0 | 12.500,00 | 22.000, 62.500,0
€ 0€ € 00 € 600,00 € 0€

*Gastos de caracter xeral da entidade (gastos de subministracions, auga, luz, etc.) que se
adscriban directamente a realizacion da actividade subvencionada, co limite maximo do
15% dos gastos directos da actividade.

lll. FINANCIAMENTO PROVINCIAL E OUTROS
FINALIDADE

1. A Deputacién Provincial da Corufia contribuira ao financiamento da actividade, tal como
se define na clausula primeira, cunha achega maxima de 50.000,00 €, o que representa
unha porcentaxe do 80%. A cantidade restante, ata alcanzar o importe total do orzamento
da actividade, esta financiada con cargo a recursos propios ou alleos, acreditando a
entidade beneficiaria que ten consignado o crédito axeitado e suficiente para imputar a
totalidade do gasto correspondente a entidade.

INGRESOS PARA A MESMA

2. No caso de que o gasto xustificado non acadase o importe total previsto na clausula
segunda, a Deputacién sé achegarad o importe que represente o 80 % da cantidade
efectivamente xustificada. Agora ben, se a cantidade xustificada resulta inferior ao 75 %
do orzamento previsto na clausula segunda, entenderase que a finalidade basica da
subvencion non foi cumprida e perderase o dereito ao seu cobro.

3. O importe do financiamento provincial farase efectivo con cargo a aplicaciéon
orzamentaria 0520/17221/45390, na que a Intervencion provincial ten certificado que
existe crédito dabondo sobre a que se ten contabilizado a correspondente retencidon de
crédito.

4. A subvencion da Deputacion € compatible coa percepcion doutras subvencions ou
axudas, publicas ou privadas, que a Universidade de Santiago de Compostela obtena
para a mesma finalidade, sempre que o seu importe, xuntamente co da subvencion
provincial, non supere en ningun caso o importe total do gasto efectivamente xustificado.

5. No caso de que a concorrencia de axudas ou subvencions supere o importe do gasto
efectivamente xustificado, minorarase a aportacion provincial no importe necesario para
darlle estricto cumprimento ao apartado anterior.

IV. CONTRATACION E EXECUCION

1. O outorgamento dos contratos de servizos, asistencia ou subministros necesarios para
a execucion do obxecto do convenio corresponderalle a entidade beneficiaria.

Non se podera contratar a realizacion de prestacidons con persoas ou entidades
vinculadas a entidade beneficiaria, nin con calquera outra na que concorra algunha das
circunstancias as que se refire o artigo 29.7 da Lei 38/2003, de 17 de novembro, Xeral de
subvencions.

2. Se o importe dalgunha das prestacions supera 15.000,00 euros, con caracter previo a
contratacion, a entidade beneficiaria debera solicitar alomenos tres orzamentos a distintos
provedores. Entre as ofertas recibidas deberase elixir unha delas de acordo con criterios
de eficiencia e economia, debendo xustificarse expresamente nunha memoria a eleccién
cando non recaia sobre a oferta mais vantaxosa econémicamente.

3. No caso de que a entidade beneficiaria tramite e aprobe algunha modificacién do
proxecto inicialmente aprobado, asi como do contrato adxudicado, debera remitir a
Deputacion un exemplar do Proxecto modificado, achegando co mesmo os informes
emitidos e a certificacién do correspondente acordo.

V. PUBLICIDADE DO FINANCIAMENTO PROVINCIAL

1. Na publicidade pola que se dea a cofiecer a realizacion das actividades, por medios
escritos, radiofénicos, audiovisuais ou internet, deberase facer constar sempre o
financiamento da Deputacion Provincial da Coruna.

2. Coa memoria e conta xustificativa achegaranse documentos que acrediten o
cumprimento desta obriga da entidade beneficiaria.

V1. XUSTIFICACION NECESARIA PARA RECIBIR A ACHEGA PROVINCIAL

A achega da Deputacion seralle abonada a entidade beneficiaria unha vez que se
presente a seguinte documentacion:

a. Memoria de actuacién, subscrita polo representante da entidade, xustificativa do
cumprimento das condicidons impostas neste convenio, coa indicacion das actividades

realizadas e dos resultados obtidos.

b. Certificacion clasificada dos gastos realizados, na que se indiquen os acredores co seu
NIF, os documentos xustificativos, os importes e, se fora o caso, datas de pago; tamén se
indicaran as desviacions con respecto ao orzamento detallado na clausula segunda.

Con esta relacion achegaranse os orixinais ou copias debidamente compulsadas das
facturas e demais xustificantes de gasto; no caso de que se presenten copias
compulsadas, con caracter previo a compulsa debera estenderse unha dilixencia sobre o
orixinal na que se deixe constancia de que foi presentada como xustificante de gasto para
o cobro dunha subvencion outorgada pola Deputacion da Coruia.

Os gastos e as correspondentes facturas referiranse exclusivamente as actividades
realizadas durante o presente ano.

c. Declaracion relativa a repercusion do IVE que, se fora o caso, incluan as facturas
xustificativas do gasto realizado. De acordo co disposto no art. 31.8 da Lei xeral de
subvencions, o IVE sera subvencionable no caso de que non sexa deducible pola
entidade.

d. Autorizaciéns individuais asinadas por cada traballador/a con salario subvencionado,
para a cesion a Deputacion da Corufia dos datos persoais relacionados co seu contrato
de traballo.

e. Certificacidbn da aprobacion das facturas e demais documentos xustificativos polo
organo competente.

f. Acreditaciéon do cumprimento das obrigas tributarias e coa Seguridade Social, segundo
o previsto na clausula oitava.

g. Declaracion de todos os ingresos de natureza publica ou privada obtidos para a mesma
finalidade, con indicaciéon do seu importe e procedencia, asi como dos propios ingresos
que xere a actividade subvencionada ou, pola contra, manifestacion de que non se
obtiveron outros ingresos para mesma finalidade, asinada polas persoas que exerzan a
responsabilidade de tesouraria e a representacion legal da entidade.

h. Acreditacion do cumprimento da obriga de facer constar a colaboracion da Deputacion
da Corufia en toda a informacion (impresa, informatica ou audiovisual) que fixera das
actividades subvencionadas.

VII. TERMO PARA A REALIZACION DA ACTIVIDADE E PRAZO DE XUSTIFICACION

1. As actividades que son obxecto de financiamento provincial, tal como estan descritas
na clausula primeira, deberan estar realizadas entre o 01 de maio de 2023 e o 30 de
setembro de 2024.

2. Unha vez rematadas as actividades, a Universidade de Santiago de Santiago de
Compostela debera presentar a xustificacion documental & que se refire a clausula sexta
antes do vencemento do periodo de vixencia do convenio establecido na clausula XIlII.

3. De conformidade co disposto no artigo 70.3 do Regulamento da Lei de subvenciéns



(Real decreto 887/2006, do 21 de xullo), transcorrido este derradeiro prazo sen que se
tefia recibido xustificacion ningunha, a Unidade xestora remitiralle un requirimento a
Universidade de Santiago de Compostela para que a presente no prazo improrrogable de
quince dias.

A falta de xustificacion da subvencién neste prazo excepcional conlevara a perda da
subvencion e demais responsabilidades previstas neste convenio e na lexislacidon
aplicable ao respecto. Ainda asi, a presentacion da xustificacion neste prazo adicional non
eximira a Universidade de Santiago de Compostela da sancion que, de conformidade co
disposto na Lei de subvencidéns e na Ordenanza Xeral de Subvenciéns e Transferencias
da Deputacién, lle poida corresponder.

4. O aboamento da subvencion materializarase mediante ingreso na conta da entidade
financeira indicada pola Universidade de Santiago de Compostela na documentacion
presentada.

Se tiveran transcorrido mais de catro meses dende a axeitada e correcta xustificacion dos
compromisos adquiridos sen que tivera cobrado o importe que lle corresponda, a
Universidade de Santiago de Compostela tera dereito ao aboamento dos xuros de
demora, ao tipo de interese legal, que se devenguen dende a finalizacion do prazo de
catro meses ata 0 momento no que se faga efectivo o pagamento.

VIIl. ACREDITACION DO CUMPRIMENTO DAS OBRIGAS TRIBUTARIAS E COA
SEGURIDADE SOCIAL

1. A Universidade de Santiago de Compostela debera estar ao dia, con caracter previo a
sinatura deste convenio, e logo, con caracter previo ao pagamento da subvencion, no
cumprimento das obrigas tributarias coa Administracion do Estado, coa Comunidade
auténoma, coa Deputacién Provincial da Corufia, e coa Seguridade Social.

2. A acreditacion do cumprimento de ditas obrigas podera realizarse mediante declaracién
responsabel expedida autorizada polo érgano competente, mediante a presentacion dos
correspondentes certificado ou ben autorizando a Deputacion a que obtefia
telematicamente os correspondentes certificados.

3. A acreditacion do cumprimento das obrigas tributarias coa Deputacion Provincial
determinarase de oficio por ésta.

IX.- DESTINO E MANEXO DOS FONDOS RECIBIDOS

1. A Universidade de Santiago de Compostela destinara os fondos recibidos ao
pagamento dos xustificantes de gasto presentados.

2. Co fin de garantir un axeitado control da aplicacién dos fondos, o pagamento debera
quedar acreditado documentalmente mediante a utilizacién de transferencia bancaria,
tarxeta de débito ou crédito, cheque nominativo ou calquera outro medio que deixe
constancia da data de pago e da identidade do perceptor; sé excepcionalmente se podera
realizar o pago en metalico para gastos de ata 150,00 €, nos que non resulte posible a

utilizacion dun dos medios anteriormente indicados.

3. Sen prexuizo dos libros e rexistros contables que as normas xerais ou sectoriais lle
poidan impor, a Universidade de Santiago de Compostela debera contar alomenos cun
rexistro cronoléxico de cobros e pagamentos nos que se incluan, entre outros, os relativos
aos gastos xustificados e aos ingresos declarados con respecto a esta subvencién.

X. CONTROL FINANCEIRO DA DEPUTACION E DOS ORGANOS DE CONTROL
EXTERNO

1. Consonte ao disposto nos artigos 44 e seguintes da Lei 38/2003, de 17 de novembro,
xeral de subvencions, e nos artigos 41 e seguintes da Lei 9/2007, de 13 de xufo, de
subvencions de Galicia, a Universidade de Santiago de Compostela podera ser escolleito
pola Intervencion provincial para a realizacion dun control financeiro sobre a subvencion
pagada, co fin de acreditar a efectiva aplicacion dos fondos a finalidade para a que foron
concedidos, o correcto financiamento da actividade e o cumprimento de tédalas demais
obrigas formais e materiais que lle impon o presente convenio de colaboracion.

2. Asemade, de acordo co previsto na lei 6/1985, de 24 de xufio, do Consello de Contas
de Galicia, a Universidade de Santiago de Compostela queda sometido aos
procedementos de fiscalizacién que leven a cabo o Consello de Contas de Galicia ou, no
seu caso, segundo o previsto na Lei organica 2/1982, de 12 de maio, aos procedementos
de enxuiciamento contable que poida incoar o Tribunal de Contas, e a calquera outro
organo de control, nacional ou europeo.

Xl. REINTEGRO, INFRACCIONS E SANCIONS

1. O incumprimento dalgunha das clausulas previstas no presente convenio de
colaboracioén podera conlevar a obriga de reintegro parcial ou total dos fondos recibidos,
asi como ao pago dos xuros de demora que se devenguen desde o dia no que se realizou
0 pago ata o momento no que se acorde a procedencia do reintegro. O procedemento de
reintegro iniciarase de oficio na sua tramitacién seguirase o disposto nos artigos 41 e
seguintes da Lei 38/2003, de 17 de novembro, Xeral de subvencidns e nos artigos 91 e
seguintes do seu Regulamento (R.D. 887/2006, do 21 de xullo), dandolle en todo caso
audiencia ao interesado.

2.- Sen prexuizo do anterior, o incumplimiento también podera ser constitutivo dalgunha
das infraccidns tipificadas na Lei 38/2003, de 17 de novembro, ou na Lei 9/2007, de 13 de
xufo, de subvencions de Galicia, sendo de aplicacion o cadro de sancioéns previsto nas
normas citadas e na Ordenanza provincial xeral de subvencions e transferencias (BOP n°
36, do 24 de febreiro de 2021).

3.- Para os supostos de retraso na realizacion das actividades ou na presentacion da
xustificacion estarase ao disposto na Ordenanza provincial xeral de subvencions e
transferencias (BOP n° 36, do 24 de febreiro de 2021).



XIl. INCORPORACI()N AO REXISTRO PUBLICO DE SUBVENCIONS E PUBLICIDADE
DA SUBVENCION CONCEDIDA

1. No cumprimento do disposto no artigo 20.1 da Lei 38/2003, xeral de subvencions, e
demais normativa de desenvolvemento, os datos da subvencion concedida e a
identificacion da entidade beneficiaria seran remitidas a Intervencion Xeral do Estado,
para que sexan incorporados a Base de Datos Nacional de Subvenciéns, coa exclusiva
finalidade prevista en dito precepto.

2. Asemade, no cumprimento do disposto no artigo 16.3 da Lei 9/2007, de 13 de xufo, de
subvencions de Galicia, a Deputacion remitiralle a mesma informacion a Conselleria de
Economia y Facenda, co fin de que a incorpore ao rexistro publico de axudas,
subvencions e convenios da Comunidade Autonoma de Galicia.

3. Un exemplar deste convenio, debidamente asinado, sera incorporado ao rexistro de
convenios que depende do Servizo de Contratacién da Deputacion.

XIil. VIXENCIA DO CONVENIO, PRORROGA OU MODIFICACION

1. O prazo de vixencia do presente convenio finalizara o 31 de outubro de 2024 e tera
efectos retroactivos, polo que as actividades contempladas nel poderan terse realizado
dende o 01 de maio de 2023.

2. Tamén, por acordo expreso de ambas as duas partes e previos os informes da Unidade
Xestora, do Servizo de Contratacion, da Secretaria Xeral e da Intervencion Provincial da
Deputacion, o convenio podera ser obxecto de modificacion. En ningun caso, se podera
modificar o convenio variando substancialmente o obxecto da subvencién concedida e
prevista nominativamente por acordo plenario

XIV. NATUREZA, INTERPRETACION, MODIFICACION E XURISDICION COMPETENTE

1. O presente convenio ten natureza administrativa e para resolver as dubidas que xurdan
na interpretacién das suas clausulas aplicaranse as disposicions contidas na Lei 38/2003,
de 18 de novembro, xeral de subvenciéons, e na Lei 9/2007, de 13 de xufo, de
subvencions de Galicia; supletoriamente aplicarase a lexislacion de contratos do sector
publico.

2. A interpretacion das dubidas e lagoas que poidan xurdir na aplicacion do presente

convenio corresponderalle ao Presidente da Deputacion, previos os informes preceptivos
da Unidade xestora, da Secretaria e da Intervencion provincial.

3. Corresponderalle aos 6rganos da xurisdicion contencioso-administrativa, segundo a
distribucién de competencias prevista na Lei 29/1998, de 13 de xullo, reguladora de dita
xurisdicidon, o cofiecemento das cuestions litixiosas que poidan xurdir como consecuencia
do presente convenio.

Faise constar que o presente convenio foi aprobado polo Pleno da Corporaciéon Provincial
no asunto 31 en sesion celebrada o 24 de novembro de 2023.



E en proba de conformidade asinan por duplicado exemplar o presente convenio, no lugar
e data indicados no encabezamento.

A REPRESENTANTE DA DEPU~TACION O REPRESENTANTE DA UNIVERSIDADE
PROVINCIAL DA CORUNA DE SANTIAGO DE COMPOSTELA
Asdo.: Rosa Ana Garcia Lopez Asdo.: Antonio Lépez Diaz

A Secretaria Xeral
da Deputacion Provincial da Coruia

Asdo.: Amparo Taboada Gil



